
TA’LIM SIFATI: MAZMUN VA MOHIYAT X alq
T ,la ’limi

Samandar XABIBULLAYEV,
Chirchiq davlat pedagogika instituti, “Jismoniy madaniyat” kafedrasi katta o‘qituvchisi

UM UM IY O ‘RTA TA’LIM M AKTABLARIDA SPO RT O ‘YINLARI 
FUTBOL B O ‘Y ICHA M USO BAQ ALARNI TASHKIL  

ETISHNING  AHAMIYATI
Annotatsiya

Ushbu maqolada umumiy o ‘rta ta'lim  maktablarida futbol bo'yicha musobaqalarni to'g'ri 
tashkil etish, musobaqalarni tashkil qilish uchun mе'yoriy hujjatlarni to ‘g‘ri rasmiylashtirish, mu- 
sobaqani o'tkazish tizimlari va musobaqalarni o'tkazishning ahamiyati haqida aniq ma'lumotlar 
ko'rsatib o'tilgan.

Kalit so‘zlar. Championat musobaqalari, kubok musobaqalari, saralash musobaqalari, 
o‘rtoqlik uchrashuvlari, nazorat uchrashuvlari, musobaqa nizomi, musobaqa o‘tkazish tizimi.

В данной статье изложена конкретная информация о правильной организации 
соревнований по футболу в общеобразовательных школах, о правильном оформлении 
нормативных документов по организации соревнований, о системах проведения соревнований 
и значении проведения соревнований.

Ключевые слова. Матчи чемпионата, кубковые соревнования, отборочные матчи, 
товарищеские матчи, контролные матчи, правила соревнований, система соревнований.

The article provides clear information about the correct organization of football competitions 
in general education schools, the correct execution of regulatory documents on the organization 
of competitions, the system of competitions and the importance of competitions.

Key words. Championship matches, cup competitions, qualifying matches, friendly matches,

Sport musobaqalari o‘quv-mashg‘ulot ishlarining asosiy qismini tashkil etadi. 
Futbol musobaqalari qiziqishni oshiradi, umumiy o‘rta ta’lim maktablarda 
futbolning ommaviy rivojlanishiga yordam bеradi. Futbolchi musobaqalarda 

muntazam qatnashmay turib yuqori natijalarga erisha olmaydi. Musobaqalar musobaqa 
qatnashchilarining va umuman jamoaning jismoniy, tеxnik, taktik axloqiy-irodaviy va 
psixologik tayyorgarligi darajasini aniqlaydi, o‘quv-mashg‘ulot jarayonining ahvoli va 
yo‘nalishini aniqlash imkonini bеradi. Musobaqa natijalari o‘quv-mashg‘ulot ishlarini 
yakunlash vositasi bo‘lib xizmat qiladi. Musobaqalar qat'iylikni, g‘alabaga erishish yo‘lidagi 
iroda kuchini, sinf va maktab oldidagi mas’uliyat hissini tarbiyalaydi. Musobaqalarning 
emotsional kеskinligi sportchilarning psixologik xususiyatlarini aniqlashga imkon bеradi.

Umumiy o‘rta ta’lim maktablarida futbol bo‘yicha musobaqalarni tashkil qilish va 
o‘tkazishda muhim hisoblangan musobaqa nizomi, musobaqani o'tkazish tizimlari, haqida 
ma’lumotlar bеrib, umumiy o‘rta ta’lim maktablarining jismoniy tarbiya o‘qituvchilariga 
musobaqalarni tashkil etishda mеtodik yordam ko‘rsatishdan iborat.

Oldiga qo‘yilgan vazifalarga qarab musobaqalarni asosiy va yordamchi muso- 
baqalarga bo‘lish mumkin. Yagona sport tasnifi talablariga muvofiq tashkil etiladigan 
va natijalariga ko‘ra sport tasnifi bеlgilanadigan hamda g‘olib yoki chеmpion dеgan 
nom bеriladigan musobaqalar asosiy musobaqalarga kiradi.

Musobaqalarning asosiy turi -  taqvim musobaqalar bo‘lib, ular sport tadbirlarining

yagona taqvim rejasida nazarda tutiladi va tasdiqlangan nizomga muvofiq ravishda 
o‘tkaziladi.

Quyidagilar musobaqalarning asosiy turlariga kiradi:
-  birinchilik yoki chempionatlar;
-  kubok musobaqalari;
-  saralash musobaqalari.
Birinchilik yoki chempionatlar -  eng mas’uliyatli musobaqalar bo‘lib, ularning natijalari 

bo‘yicha g‘olib jamoaga chempionlik nomi beriladi. Musobaqalarni tashkil etishning bu 
turi jamoalar kuchini oqilona baholashga, olib borilayotgan o‘quv-trenirovka ishining 
sifatini taqqoslashga imkon beradi.

Kubok musobaqalari juda ko‘p jamoalarni jalb etish va g‘olibni nisbatan qisqa 
muddatlarda aniqlash maqsadida o‘tkaziladi. Kubok musobaqalari eng yaxshilarni 
izchillik bilan olish prinsipi bo‘yicha o‘tkaziladi.

Saralash musobaqalari musobaqalarning keyingi bosqichida qatnashish uchun 
eng kuchli jamoalarni aniqlash maqsadida o‘tkaziladi.

Musobaqalarning yordamchi turlariga quyidagilar kiradi:
-  nazorat uchrashuvlari; o‘rtoqlik uchrashuvlari;
-  namunali uchrashuvlar; qisqartirilgan musobaqalar.
Nazorat uchrashuvlari jamoalarni bo‘lajak musobaqalarga tayyorlash va ularning 

tayyorgarligini tekshirish maqsadida o‘tkaziladi.
O‘rtoqlik uchrashuvlari o‘quv-mashg‘ulot maqsadlarida yoki an’anaviy musobaqalar 

planida o‘tkaziladi.
Namunali uchrashuvlar futbolni ommalashtirishga va sport mahoratini ko‘rsatishga 

xizmat qiladi.
Qisqartirilgan musobaqalar bir necha soat mobaynida o‘tkaziladi. Ular, odatda, 

bayram kunlariga va sport mavsumining ochilish yoki yopilish kunlariga rejalashtiriladi.
Biron-bir rasmiy musobaqa o‘tkazishdan, avval, musobaqa haqidagi nizom tuzilgan 

bo‘lishi kerak. Bu nizom futbol federatsiyasi yoki musobaqani o‘tkazuvchi boshqa biror 
tashkilot tomonidan tasdiqlanadi.

Musobaqa nizomi katta yuridik kuchga ega bo‘lgan hujjatdir. Unda asosiy tash- 
kiliy va texnik shart-sharoitlar aniq bayon qilingan bo‘ladi. Musobaqada qatnashuvchi 
jamoalarning tayyorgarlik ko‘rish uchun yetarli vaqtga ega bo‘lishlari nazarda tutilib, 
nizom oldindan tasdiqlanishi va tarqatilishi kerak.

Musobaqani o ‘tkazish davrida tasdiqlangan nizomdan chetga chiqishga yo‘l 
qo‘yilmaydi, aks holda mazkur musobaqani o‘tkazayotgan ta ’lim muassasasining 
obro‘yiga putur yetadi va keraksiz nizolarning kelib chiqishiga sabab bo‘ladi.

Musobaqa nizomida quyidagi masalalar aks ettirilgan bo‘lishi kerak:
1. O‘tkazilayotgan musobaqaning maqsadi va vazifalari.
2. Musobaqani kim o‘tkazishi (ta’lim muassasasi, tashkiliy komitet va hokazolar).
3. Musobaqa o‘tkazish muddatlari va shartlari.
4. Musobaqaga qo‘yiladigan jamoalar soni va nomi, talabnomaga kiritiladigan 

qatnashchilarning maksimal miqdori.
5. Musobaqa o‘tkaziladigan o‘yin tizimi (davralari -  bir yoki ikki davrali, mag‘lubiyatdan 

keyin o‘yindan chiqib ketiladigan, aralash tizim).
6. Hisobga olish tizimi va jamoalarning hamda jismoniy tarbiya jamoalarining 

(natijalar sinflar bo‘yicha hisoblanganda) egallagan o‘rinlarini aniqlash tartibi.
7. Musobaqalarning alohida shartlari (qanday hollarda o‘yinda qo‘shimcha vaqt

belgilanishi va uning davomiyligi, o‘yin durrang bilan tugallanganda yoki o‘tkazilgan 
musobaqa natijasida ochkolar soni teng bo‘lganda. g‘olibni aniqlash usullari, o‘yin 
qoidalarida ko‘rsatilgandan tashqari nechta o‘yinchi almashtirish mumkinligi va hoka- 
zolar).

8. Jamoalarni va musobaqa qatnashchilarini rasmiylashtirish tartibi, shakli, 
o‘yinchilarga talabnomalar berish va qayta talabnoma berish muddati.

9. Musobaqalarni olib boradigan hakamlar jamoasining nomi.
10. O ‘tkazilgan o‘yinga norozilik bildirish va uni ko‘rib chiqish, shuningdek, 

o‘yinchilarni maydondan chiqarib yuborish yoki ularni ogohlantirish bilan bog‘liq bo‘lgan 
intizom masalalarini qarab chiqish tartibi.

11. O‘yinchilar intizomni buzganligi uchun jamoalarning javobgarligi hamda stadion 
va klublar ma’muriyatining o‘yin o‘tkazish vaqtida tartib saqlanishi uchun javobgar bo‘lishi.

12. Musobaqa o‘tkaziladigan joylar va ularga qo‘yiladigan talablar.
13. G‘oliblarni mukofotlash hamda oxirgi o‘rinlarni egallagan jamoaning yoki ja- 

moalarning keyingi xuddi shunday musobaqada qatnashish shartlari.
Musobaqa o‘tkazish tizimlari amalda o‘yinning uchta asosiy tizimi qaror topgan: 

davrali tizim, bir yoki ikki marta yutqazgandan keyin o‘yindan chiqib ketiladigan (olimpiya) 
tizim, avvalgi ikki tizimning kombinatsiyasidan iborat bo‘lgan aralash tizim. Davrali va 
aralash tizimda tashkil qilingan musobaqa, bir marta yutqazgandan keyin o‘yindan 
chiqib ketiladigan tizimga nisbatan ko‘p vaqt kerak bo‘lishini inobatga olib maktab 
birinchiliklarini bir marta yutqazgandan keyin o‘yindan chiqib ketiladigan (olimpiya) 
tizimida musobaqalarni o‘tkazish tavsiya qilinadi.

Bir marta yutqazgandan keyin o‘yindan chiqib ketiladigan tizim talabnoma bo‘yicha 
qatnashadigan jamoalar soni ko‘p bo‘lsa, oz muddat ichida musobaqani o ‘tkazish 
uchun qo‘llaniladi.

Yutqazgan jamoalar musobaqani davom ettirmaydi. Musobaqa taqvimining setkasini 
tuzish uchun musobaqaga qatnashuvchi jamoalarning sonini aniqlab, so‘ng qur’a 
tashlash o‘tkaziladi. Qur’a tashlash o‘tkazilgandan so‘ng, tushgan raqamlar tartib bilan 
yoziladi. Shunday qilib, uchrashadigan jamoalar qur’a tashlash orqali ma’lum bo‘ladi. 
Jamoalar soniga binoan setka tuziladi.

Agar jamoalar soni 2 ning qandaydir darajasiga teng bo‘lsa: (22 = 4; 23 = 8; 24 = 
16; 25 = 32 va hokazo), bunday hollarda hamma jamoalar uchrashuvini birinchi davrada 
boshlaydilar. Agar qatnashuvchi jamoalar soni 2 n darajasiga teng bo‘lmasa, u holda 
ikkinchi davraga qolgan jamoalar soni 2 n darajasiga teng bo‘lishi kerak.

Demak, jamoalarning bir qismi birinchi kundan, ikkinchi qismi ikkinchi kundan 
boshlab uchrashadilar. Birinchi kunda uchrashuvchi jamoalar sonini aniqlash uchun 
quyidagi formuladan foydalaniladi: K = (M-2n) x 2 bunda: K -  birinchi kundan o‘yinda 
qatnashadigan jamoalar soni; M -  musobaqaga qatnashuvchi jamoalar soni; 2 n -  
qatnashuvchi jamoalar soniga eng yaqin 2 sonining darajasi. Masalan: o‘yinga qat
nashuvchi jamoalar soni 11 ta bo‘lsa, shu songa setka tuzish zarurdir. Buning uchun 
11 ga eng yaqin 2 n darajasi olinadi.

Bu son 24 = 16 bo‘ladi. So‘ng 16 dan qatnashuvchi jamoalar soni ayiriladi. 16-11 
= 5.

Ayirish natijasida qolgan besh -  jamoalar soni bo‘lib, o‘yinning ikkinchi davrasidan 
musobaqaga qo‘shiladi. O‘yinning 2-darajasidan qo‘shiladigan jamoalar soni toq bo‘lsa, 
setkaning yuqorisiga qaraganda pastga bir jamoani ko‘p qo‘yamiz.

Bir marta yutqazgandan keyin o‘yindan chiqib ketiladigan tizimining yutug‘i shun- 
dan iborat: musobaqaga qatnashuvchi jamoalar sonining ko‘pligiga qaramay, qisqa 
vaqt ichida g‘oliblar aniqlanadi.

Ammo, bu -  tizimning muhim kamchiligi -  uchrashuvchi jamoalar jufti qur’a tash- 
lash natijasida aniqlanadi. Bu esa tasodifiy narsa, chunki eng kuchli ikki jamoa qur’a 
natijasida bir setkaga tushib qolishi mumkin. Shu ikkala jamoaning biri finalgacha 
musobaqani davom ettirmay, chiqib ketishi kerak. Buning natijasida finalga kuchsiz 
jamoa chiqadi.

Bu tizimda, odatda, birinchi uch o‘rin aniqlanadi. 1-o‘rin -  final g‘olibi.
2-o‘rin -  finalda mag‘lubiyatga uchragan jamoa. 3-o‘rin -  yarim finalda mag‘lubiyatga 

uchragan jamoalar uchrashuvi g ‘olibi.
Umumiy o‘rta ta’lim maktablarida faqat jismoniy tarbiya darslarini olib borish bilan 

cheklanib qolmasdan, sport o‘yinlari, futbol bo‘yicha sinflar, maktablar o‘rtasida o‘rtoqlik 
va rasmiy musobaqalarni tashkil etish muhim ahamiyatga egadir. Musobaqalar muso- 
baqa qatnashchilarining va umuman jamoaning jismoniy, texnik, taktik axloqiy-irodaviy 
va psixologik tayyorgarligi darajasini aniqlaydi, o‘quv-mashg‘ulot jarayonining ahvoli 
va yo‘nalishini aniqlash imkonini beradi.

Musobaqalarni tashkil qilishda muhim hujjat -  bu musobaqa nizomi hisoblanadi. 
Musobaqa nizomi katta yuridik kuchga ega bo‘lgan hujjatdir. Musobaqada qatnashuvchi 
jamoalarning tayyorgarlik ko‘rish uchun yetarli vaqtga ega bo‘lishlari nazarda tutilib, nizom 
oldindan tasdiqlanishi va tarqatilishi kerak. Musobaqani o‘tkazish davrida tasdiqlangan 
nizomdan chetga chiqishga yo‘l qo‘yilmaydi, aks holda mazkur musobaqani o‘tkazayotgan 
ta’lim muassasasining obro‘yiga putur yetadi va keraksiz nizolarning kelib chiqishiga sabab 
bo‘ladi.

